
					此页尚未校对




　〈薰陶而化方岳重職不敢以屬禮待至其郡必敬謁之凡考校諸庠生必請端主其去取後調蒲州學正霍庠〉

　〈弟子上草願留之蒲庠弟子亦上章爭之霍州先上得允後竟終于霍一郡人罷市巷哭童子亦悲泣其德化〉

　〈感人如此〉

　〈陳建曰曹月川學行猶在吳康齋與弼之右楊方震理學錄乃載康齋而遺月川豈薄其爲校官耶正德中大〉

　〈司馬彭辛菴澤稱曹月川爲本　朝理學之冠又舉從祀孔子廟庭嘗致書河南李廵撫曰我　朝一代文明〉

　〈之盛經濟之學莫盛于誠意伯劉公濟溪朱公至于道學之傳則斷自渑池月川曹先生始也尙論君子宜考〉

　〈于斯〉

鑄宣德通寶錢

十月都察院右都御史熊槩卒

　〈槩舉進士擢御史歷陞大理卿奉命治水蘇松常鎮悅嘉諸處所至恩威並行禮賢興學以治行稱陞南院右〉

　〈都御史會顧佐有疾召掌行在都察院槩穎改素節徇子弟之欲喪廉潔之行君子惜之〉

十一月翰林侍臣講周書畢　上因論周之王業及成廉

治效侍臣曰成王卽位之初三叔挾武庚以叛周公以流

言避居東都頑民不靖𡘤及淮夷煽亂成王得保文武之

業亦不易也　上曰當時皆以爲周之不造及成王定奄

平淮東土始寧罪人斯得而天又大雷電以風雨彰周公

之德成王迎公歸誅管蔡遷殷頑民而後王室安自是天

下太平刑措四十餘年子孫歷年八百則知始之所震撼

者正天所以維持鞏固之也成王卒爲守成之令主周召

爲賢臣以永周家一代之基業豈偶然哉

--

十二月瓦剌順寧王脫歡使臣昂克等朝貢陛辭命指揮

康熊等送之還幷齎勑諭脱歡曰王克紹爾先王之志遣

人來朝進馬具見勤誠聞殺阿魯台尤見王之克復世仇

所云已得玉璽欲獻已悉王意然觀前代傳世之久歷年

之多皆不繫此王旣得之可自留用仍賜脫歡紵絲五十

表衷○有僧自陳欲化緣修寺祝延　聖壽者　上斥之

旣罷朝顧謂侍臣曰人情莫不欲壽古之人君若商中宗

及高宗視甲周文王皆享國綿遠其時豈有僧道豈有神

仙之說秦皇漢武求神仙梁武帝宋徽宗崇僧道效驗可

見矣世之人終不悟甚可歎也○差監察御史一員廵視

在京倉一員廵通州倉一員廵視各處收草一員廵視甲

子等庫一員提督象牛羊等房錢糧一員廵視光祿寺凡

內外官員人等多支食料及需索搔擾者皆令執奏先是

楊士奇言南方運粮至京人力甚艱而倉廪無關防奸人

盜竊動輒千萬前者就執後者復繼恬無警畏請命風憲

關防廵察　上從之遂命御史分投廵視禁革奸弊一年

一代至今因之

乙卯〈宣德十年〉

正月　上不豫初三曰　上崩壽三十七時　皇太子方

九歲內議頗有欲立長君之說于是浮言籍籍楊士奇楊

